
		З пляцоўкі Вікікрыніцы

		


		

		
		

		Перайсці да навігацыі
		Перайсці да пошуку
		Гэта старонка была вычытаная
Закалі і з поўдзесятка

Хунтаў прышлі сала…


Сын мой! снасьці рыбаковы

Добра ты прыпратай —

Згодзяцца, а венцер новы —

Маеш час — залатай.


І яшчэ, мой сын, прашу я

Човен кінь ў адрыну,

Няхай вецер ня сьвідруе,

Няхай так ня гіне.


Усё, што можна, захавайце,

Пакуль я вярнуся.

Нераток стары аддайце

Міхалю з Габрусем.


Кнігі ўсе, апроч псалтыра,

Вы аддайце Грышку,

Хай сабе чытае шчыра,

Бо ён любіць кніжку.


Дарагі сын! перад здачай

Да мяне зайдзі ты,

Можа болей і ня ўбачу,

Не пачую, дзе ты.


Не маркоцьцесь, не бядуйце —

Дасьць бог спосаб новы,

Што-ж ты зробіш? пагаруйце…

Будзьце ўсе здаровы!

